
 

 

Nuuk 10. maj 2024 

 

Inatsisartut suleriaasianni § 37 imm. 1 najoqqutaralugu Naalakkersuisunut imaattumik 

apeqquteqarpunga: 

 

Apeqqut:  

1) Nunatta ammeriviata amernik pisiortornera inuiaqatigiit tamarmik akileraarutitigut 

akileeqataaffigisarmassut paaserusuppara, ammit amerlaqisut maangaannaq 

eqqarneqartarnerat pinngitsoortinniarlugu Naalakkersuisut qanoq iliuuseqarniarnersut? 

 

2) Sunngiffimmi piniartartut aamma ameersinnaanerat mattunneqarnikuummat 

ajuusaarnarluinnartumillu tamakku puisittamik amiinik maangaannaq igitsisarput 

tunisisinnaannginnamikkit. Tamanna ajorluinnarpoq. Pissutsit allanngortinniarlugit 

Naalakkersuisut qanoq iliuseqarlutik puisit amiinik eqqaaginnartarneq unitsinniarpaat? 

 

a. Sunngiffimmi piniartartut puisittamik amiinik tunisinnaanissaat ammarniarpisiuk? 

 

(Inatsisartuni ilaasortaq Hans Enoksen Naleraq) 

 

Tunngavilersuut: 

Nunatsinni ukiut tamaasa inuiaqatigiit puisit amiinik pisiortornermut 30 mio. koruunit tungaannut 

akileraartartut akilertarpaat, ammerivik puisit amiinik pisiortornissaanut taperneqartarneratigut. Una 

ileqqorineqalersimasoq sulisartut puisitamik amiinik tunisaqarsinnaatitaanngitsut, uffalu ameriviup 

ingerlanneqarneranut akileraartartutut akileqataasarlutik. Ajuusaarnartumik puisit amii maangaannaq 

eqqakkat amerliartuinnarput pinngortitamullu assut kusanaallisaataasarlutik. Pinngortitaq uumasullu 

mianeralugit atussagutsigit maangaannaq eqqaaneq aningaasanngorlugit naleqalersinnaasut 

eqqaannarneqarsinnaanngillat. 

 

Apeqqutikka ullut qulit iluanni akineqarnissaat kissaatigaara. 

 


